
SEDMICNI PREGLED KRETANJA NA GLOBALNIM FINANSIJSKIM TRZISTIMA

21.9.2026. - 25.9.2026.

Tabela 1: Prikaz kretanja prinosa na drZavne obveznice

Prinosi Eurozona SAD Velika Britanija Japan
18.9.26 - 25.9.26 18.9.26 - 25.9.26 18.9.26 - 25.9.26 18.9.26 - 25.9.26
2 godine 328 - 328 | 474 - 4585 484 - 484 S| 1,86 - 1,93
5 godina 336 - 341 486 - 499 4,91 - 492 2,29 - 2,41
10godina | 3,52 - 3,60 500 - 5,16 530 - 537 2,99 - 3,08
Tabela 2: Prikaz kretanja prinosa na njemacke trezorske zapise
Dospijece Prinosi
18.9.26 - 25.9.26
3 mjeseca 2,535 - 2,517 N
6 mjeseci 2,728 - 2,694 N
1 godina 3,004 - 2,986 b

Grafikon 1: Prikaz krivih prinosa dravnih obveznica

Grafikon prikazuje krive prinosa Njemacke (zelena), SAD (plava), Velike Britanije (crvena) i Japana (ljubicasta)
za periode od 3 mjeseca do 30 godina na dane 25.9.2026. godine (pune linije) i 18.9.2026. godine (isprekidane
linije).

EUROZONA

Prinosi europskih drzavnih obveznica porasli su tokom sedmice na duzem dijelu krive prinosa za 8 baznih poena i
srednjem dijelu za 5 baznih poena, dok su ostali nepromijenjeni na kratkom dijelu, ¢ime je kriva postala strmija.

Izjave zvani¢nika ECB su uglavnom bile fokusirane na inflaciju. Nagel je izjavio da ¢e ECB moZzda morati dodatno
povecati kamatne stope do nivoa kada pocinju da usporavaju ekonomski rast, dodavsi da je inflacija sada iznad 3%,
a prema projekcijama ostat ¢e iznad 2% jo$ godinu dana, §to sekundarne efekte ¢ini vjerovatnim. Potvrdio je da
ECB nece dozvoliti materijalizaciju sekundarnih efekata na cijene drugih proizvoda i na plate. Schnabel je izjavila
da energetski Sok traje duze nego Sto se ocekivalo i pocinje da se §iri kroz ekonomiju. Schnabel je potvrdila da ¢e
u januaru napustiti ECB kako bi preuzela duznost direktorice Odjeljenja za monetarna i trzista kapitala pri MMF-
u. Panetta je upozorio da su trenutne cijene imovine i vrednovanja tehnoloskih kompanija zasnovane na izuzetno
optimisti¢nim oc¢ekivanjima u pogledu buduce profitabilnosti vjestacke inteligencije. lako te procjene pomazu
firmama da prikupe kapital, one istovremeno ¢ine trziSta ranjivim na ostrije korekcije ukoliko se ta ocekivanja ne

ispune. Panetta je istakao da centralne banke moraju razumijeti ko zapravo ima koristi od dobitaka koje donosi
vjestacka inteligencija jer e ta distribucija direktno oblikovati agregatnu potraznju i kretanje inflacije.

Glavni ekonomista ECB Lane je izjavio da se trenutno suo¢avamo s drugim talasom rasta cijena energenata koji
pogada ne samo naftu, veé i prirodni gas, ¢ime se stvara pritisak na cijene hrane i robe uopste, te implicira da ¢e
inflacija u eurozoni ostati povecana duze nego §to je to inicijalno ocekivano. Dodao je da ne ocekuje povratak
inflacije na ciljani nivo od 2% prije sredine 2027. godine. Makhlouf je izjavio da se osjeca ,,neugodno sa ECB
izgledima za inflaciju iznad 3%. Smatra da do sada nema sekundarnih efekata, ali ako cijene energenata ostanu
povisene duze vremena, ECB ¢e morati ponovo djelovati. Stournaras je upozorio na rastuée inflacijske rizike i
potvrdio da ECB neée donositi ishitrene odluke. Smatra da je potraznja jaka zbog fiskalne ekspanzije i investicija
u vjestacku inteligenciju. Ne primjecuje sekundarne efekte inflacije, posebno kroz plate, i ocekuje da ¢e trenutna
situacija potrajati. S druge strane, Kocher je izjavio da se europska privreda nalazi u boljoj situaciji nego $to je
oc¢ekivano iako je situacija vrlo neizvjesna. Smatra da povecanja kamatnih stopa smanjuju agregatnu potraznju i da
bi bilo idealno kada bi se inflacijski cilj postigao bez istih. Potvrdio je da ¢e situaciju ponovo procjenjivati na novom
sastanku u oktobru. Radev je izjavio da septembarsko povecanje kamatnih stopa ne usmjerava instituciju na
unaprijed odreden put, te da bi kreatori politika trebali dati vremena prethodnim odlukama o kamatnim stopama da
proizvedu ucinke, dodajuci da ne uocava Siroko rasprostranjene sekundarne efekte.

Potpredsjednik ECB Vujci¢ je izjavio da je kljucni rizik dugotrajno visoka cijena energenata, dodavsi da trzista
dijele tu ocjenu, zbog cega je doslo do prilagodenja krivih prinosa. Takoder, rekao je da ni ECB ni trziSta ne ocekuju
pomak u vezi sa sporazumom SAD i Irana prije kraja godine.

Guverner Banke Francuske Moulin je izjavio da Francuska mora smanjiti potrosnju i budZetski deficit, te da ne
treba ocekivati pomo¢ ECB-a. Guverner Banke Holandije Sleijpen je upozorio da Holandija mora ograniciti
drzavnu potro$nju, ocijenivsi da bi dodatno zaduzivanje bilo ,,krajnje neodgovorno".

Ministri finansija eurozone uskoro pokrecu proces izbora za tri pozicije u upravi ECB-a, budu¢i da je ¢lanica IV
ECB Schnabel najavila odlazak do pocetka januara, glavni ekonomista Lane odlazi 2027. godine, a predsjednici
Lagarde mandat istice u oktobru 2027. godine. Najava Schnabel ubrzala je vremenski okvir izbora, uz mogucnost
da Lagarde napusti ECB i prije isteka mandata. Premijer Gréke Mitsotakis je izjavio da ¢e popunjavanje ovih
pozicija biti ,,neka vrsta velike trgovine*.

Europski komesar za energetiku Jorgensen je upozorio na mogucu krizu cijena energenata usljed sukoba na Bliskom
istoku i pozvao Clanice da razmotre mjere za smanjenje potraznje i nastave punjenje skladista gasa, koja su
popunjena nesto iznad 70%.

Tabela 3: Kretanje ekonomskih indikatora za Eurozonu

L Ekonomski indikatori Ocekivanje Stvar.no Preth-odni
br. stanje period
1. |[BDP Holandija (G/G) 1T kvartal - 1,6% 1,4%
2. |BDP Spanija (G/G) 11 kvartal 2,7% 2,6% 2,6%
3. |Stopa nezaposlenosti Finska AUG - 9,1% 9,9%
4. [Stopa nezaposlenosti Hrvatska AUG - 3,4% 3,4%
5. |PotroSacko raspolozenje eurozona (prelim.) SEP -16,0 -16,5 -15,5
6. [Poslovna klima Njemacka SEP 89,0 89,9 88,8
7. |S&P Global PMI preradivackog sektora eurozona (prelim.) SEP 52,6 52,7 52,7
8. |S&P Global PMI usluznog sektora eurozona (prelim.) SEP 51,4 53,0 51,6
9. |S&P Global PMI kompozitni eurozona (prelim.) SEP 51,7 53,1 52,0

SAD

Prinosi americkih drzavnih obveznica znacajno su porasli tokom sedmice duz Citave krive prinosa, sa najizrazenijim
rastom od 16 baznih poena na duzem dijelu, dok su na kratkom dijelu prinosi povec¢ani za 11 baznih poena, odnosno
13 baznih poena na srednjem dijelu.

Izjave zvanic¢nika Feda su takoder bile vezane za inflaciju. Goolsbee je izjavio da ponovno uspostavljanje stabilnosti
cijena nece biti bezbolno i da je jedini na¢in smanjenja inflacije smanjenje potraznje. Smatra da se SAD konstatno
nalaze u fazi Soka ponude i da postoji ,.trade-off** izmedu inflacije i nezaposlenosti. Nemogucée je jedno smanjiti, a
da se drugo ne poveca. Istakao je potrebu za odlu¢nim reakcijama putem kamatnih stopa ukoliko inflacija

uzrokovana potraznjom potraje. Musalem je izjavio da ¢e dodatna povecanja kamatnih stopa mozda biti potrebna
kako bi se postigao inflacijski cilj i da je monetarna politika i dalje stimulativna za ekonomiju. Barkin je izjavio da
ostaje nejasno da li su potrebna daljnja povecanja kamatnih stopa. Napomenuo je da se rast §iri izvan sektora
podatkovnih centara i vjeStacke inteligencije, dok potros$nja stanovniStva ostaje stabilna, a sektori odbrane i
proizvodnje biljeZe snazne rezultate. Takoder je upozorio da je inflacija Siroko rasprostranjena, pri ¢emu vecéina
kategorija PCE indeksa biljezi rast ve¢i od 3%. Barr je izjavio da ¢e biti potrebna dodatna povec¢anja kamatnih stopa
kako bi se suzbila inflacija i da je ekonomija jaka, a trziste rada ¢vrsto. Williams je izjavio da je potrebno vise rada
kako bi se smanjila inflacija i da je razumno ocekivati jo§ jedno povecanje kamatnih stopa do kraja godine. Smatra
da je americka ekonomija pokazala znacajnu otpornost uprkos velikim Sokovima. Williams u narednim godinama
ocekuje rast produktivnosti usljed velikih investicija u vjeStacku inteligenciju, ali istovremeno upozorava da ti
dobici nece biti ravnomjerno rasporedeni u ekonomiji, ako tehnologijom bude dominiralo nekoliko velikih
kompanija. Upozorio je da se ne mogu ignorisati stalni Sokovi ponude i da je potrebno osigurati da ti Sokovi ne
postanu ukorijenjeni u ekonomiji. Paulson se pridruzila ostalim ¢lanovima FOMC-a u ocjeni da bi moglo biti
potrebno dodatno povecanje kamatnih stopa kako bi se inflacija vratila na ciljani nivo od 2 posto. Hammack je
izjavila da izgledi za inflaciju ostaju krajnje neizvjesni, uz rizike naglaSene u smjeru rasta. Takoder, smatra da na
rast dugoro¢nih prinosa na drzavne obveznice uti¢u snazniji izgledi za ekonomski rast, zabrinutost zbog javnog
duga i ocekivanja daljnjeg povecanja kamatnih stopa Feda, te da se drzava nadmece za finansiranje sa projektima
vjestacke inteligencije. Schmid je rekao da problem inflacije joS nije rijeSen, buduci da je inflacija vise od pet godina
iznad cilja od 2,00%. Collins je izjavila da je obnova sukoba na Bliskom istoku bila klju¢ni razlog za njeno glasanje
na sjednici FOMC-a prosle sedmice.

Tabela 4: Kretanje ekonomskih indikatora za SAD

Red. Ekonomski indikatori Ocekivanje Stvar'no Preth'odni
br. stanje period

1. [Narudzbe trajnih dobara (prelim.) AUG -0,3% 0,0% 0,9%

2. |RaspolozZenje potrosaca Univerzitet Michigan SEP 47,5 48,1 47,8

3. |S&P Global PMI preradivackog sektora (prelim.) SEP 53,7 57,0 53,9

4. [S&P Global PMI usluznog sektora (prelim.) SEP| 55,8 58,7 56,5

5. |S&P Global PMI kompozitni (prelim.) SEP| 55,3 58,4 56,0

6. |Broj prodatih novoizgradenih nekretnina u 000 AUG 616 684 643

7. |Saldo tekuceg racuna u mlrd. USD II kvartal -257.4 -246,0 -212,6

Grafikon 2: Kretanje kursa EUR/USD tokom protekle sedmice

USD je aprecirao u odnosu na EUR, te je kurs EUR/USD smanjen sa nivoa od 1,1486 na nivo od 1,1391.

VELIKA BRITANIJA

Prinosi britanskih drzavnih obveznica porasli su tokom sedmice na duZzem dijelu krive prinosa za 7 baznih poena,
dok su na kratkom i srednjem dijelu ostali gotovo nepromijenjeni, ¢ime je kriva postala strmija. U ponedjeljak su
prinosi ravnomjerno smanjeni 9 baznih poena duz cijele krive, zbog veéeg optimizma na trzistu. Od utorka do
Cetvrtka rasli su duz Citave krive, najvise u srijedu, kada su snazno porasli za 11 do 13 baznih poena pod uticajem
kretanja na svjetskim trzistima obveznica. U petak su prinosi smanjeni na kratkom i srednjem dijelu krive oko 7
baznih poena, dok su na duzem dijelu ostali gotovo nepromijenjeni, nakon pada cijena nafte potaknutog izvjestajima

da SAD i Iran pregovaraju o ponovnom otvaranju Hormuskog moreuza. FTSE 100 je na sedmi¢nom nivou blago
porastao za 0,34% na 10.695,25 poena. Indeks je u ponedjeljak porastao 0,75%, od utorka do Cetvrtka biljezio je
blago smanjenje, da bi u petak neznatno porastao.

Guverner BoE Bailey izjavio je da ¢e, $to duZe cijene energenata ostanu visoke, biti teZe zadrzati kamatnu stopu na
postoje¢em nivou. Naveo je da je prenosenje energetskog Soka na cijene zasad prili¢no priguseno, ali da kreatori
monetarne politike ne mogu ¢ekati potpune dokaze o efektima drugog kruga, jer bi tada bilo prekasno. Zamjenica
guvernera BoE Lombardelli izjavila je da se povecava vjerovatnoca da ¢e monetarna politika morati biti poostrena
ako visoke cijene energenata potraju. Ocijenila je i da su monetarni i finansijski uslovi veé restriktivni. Zamjenica
guvernera BoE Breeden izjavila je da kako se rizici materijalizuju povecanje kamatne stope postaje primjerenije.
Obje su navele da se efekti drugog kruga prenose sporije od o¢ekivanog, ali da bi anketa BoE-a o platama i drugi
pokazatelji inflacije mogli uticati na odluku do kraja godine. Clanica MPC-a Dhingra izjavila je da je trziste rada
prilicno slabo i1 da su kamatne stope dovoljno restriktivne. Dodala je da je, s obzirom na slabljenje ekonomije,
spremna sacekati. Breeden je u ponedjeljak upozorila da finansijskim regulatorima ponestaje vremena za rjeSavanje
rizika koje autonomni Al agenti predstavljaju za stabilnost trzista.

OECD je povecao projekciju rasta britanske ekonomije za 2026. na 1,10% sa 0,90%, na §ta je uticala solidna
domaca potraznja u drugom kvartalu. Projekciju za 2027. smanjio je na 1,00% sa 1,10%, pod uticajem visih cijena
energenata. Projekcija inflacije za 2026. sniZena je na 3,10% sa 3,70%, a za 2027. godinu povecéana je na 2,60% sa
2,40%. OECD ocekuje da ¢e BoE zadrzati referentnu kamatnu stopu na 3,75% do sredine 2027. godine, nakon cega
bi uslijedilo smanjenje za 25 baznih poena.

Putem kratkoro¢nog repo aranzmana s BoE-om tokom sedmice pozajmljeno je gotovo 129 milijardi GBP. Banke
ta sredstva koriste za kupovinu britanskih drzavnih obveznica, jer je raspon izmedu referentne kamatne stope od
3,75%, po kojoj pozajmljuju sredstva, i prinosa na drzavne obveznice veci od 100 baznih poena.

Tabela 5: Kretanje ekonomskih indikatora za Veliku Britaniju

l})‘i_d Ekonomski indikatori Ocekivanje Sstt‘:::il;o Pl::ll.li?:;m
1. [S&P Global PMI preradivackog sektora (preliminarno) SEP 51,5 52,0 51,7
2.  |S&P Global PMI usluznog sektora (preliminarno) SEP 52,0 51,7 52,5
3.  [S&P Global PMI kompozitni (preliminarno) SEP 52,0 51,7 52,5
4.  [Budzetski deficit (u milijardama GBP) AUG 15,5 18,3 2,0
5. |GfK raspolozenje potrosaca SEP -16 -13 -14
6. |Rightmove cijena stambenih nekretnina (G/G) SEP -0,8% -1,0%

Tokom protekle sedmice GBP je deprecirala prema EUR, pa je kurs EUR/GBP zabiljezio povecanje sa nivoa od
0,85743 na nivo od 0,86005. I u odnosu na USD, GBP je deprecirala, pa je kurs GBP/USD smanjen sa nivoa od
1,3395 na nivo od 1,3247.

JAPAN

U odnosu na prethodnu sedmicu, prinosi drzavnih obveznica su porasli duz cijele krive prinosa. Na kratkom dijelu
prinosi su veci za 7 baznih poena, na srednjem za 12 baznih poena i na duzem za 9 baznih poena. Japansko
finansijsko trziste bilo je zatvoreno prva tri radna dana sedmice zbog praznika. Nakon otvaranja u cetvrtak prinosi
japanskih drzavnih obveznica porasli su duz cijele krive, prate¢i globalni rast prinosa drzavnih obveznica i zbog
izostanka jasnijih smjernica BoJ-a o tempu daljnjeg povecanja referentne kamatne stope i izvjeStaja 0 moguéem
poveéanju izdataka za odbranu. Desetogodisnji prinos dostigao je najvisi nivo od 1996. godine. U petak su prinosi
blago porasli na kratkom i srednjem dijelu krive prinosa, dok su na duzem dijelu ostali nepromijenjeni. Prinos na
tridesetogodisnju obveznicu je tokom trgovanja u petak dostigao 4,21%, najvisi nivo od prvog izdavanja 1999.
godine.

Nikkei 225 porastao je 2,07% na sedmi¢nom nivou, na 66.364,20 poena. Nakon otvaranja u Cetvrtak indeks je
porastao 0,76%, prate¢i globalni rast dionica povezanih sa vjestackom inteligencijom, a u petak dodatnih 1,30%,
¢emu je doprinio rast dionica finansijskog sektora.

OECD je povecao prognozu rasta japanske ekonomije za 2026. godinu na 0,80% sa 0,60%, dok je prognozu za
2027. godinu smanjio na 0,70% sa 0,80%. Prognoza inflacije za 2026. godinu ostala je nepromijenjena na 1,80%,

dok je za 2027. godinu povecana za 40 baznih poena, na 2,60%. OECD oc¢ekuje da ¢e BoJ do kraja 2027. godine

povecati referentnu kamatnu stopu na 2,00%. Predsjednik SAD Trump i premijerka Takaichi dogovorili su blisku

koordinaciju i jacanje saradnje u oblasti ekonomije i sigurnosti, isticu¢i kao prioritete vjestacku inteligenciju,

poluprovodnike i kritiéne minerale. Ministrica finansija Katayama ocijenila je da izdvajanja za odbranu od 2%

BDP-a nisu dovoljna i da su dodatna izdvajanja usmjerena na odgovor na prijetnju koju predstavlja Kina. Ocijenila
je ida je rast prinosa na obveznice globalni trend i privremene prirode.

Tabela 6: Kretanje ekonomskih indikatora za Japan

l};d Ekonomski indikatori Ocekivanje Ssttvaa;jrzo Pl;:gz‘;nl
1. [S&P Global PMI preradivackog sektora (preliminarno) SEP 54,1 54,9
2. |S&P Global PMI usluznog sektora (preliminarno) SEP 51,6 52,5
3. |S&P Global PMI kompozitni (preliminarno) SEP 52,5 53,5
4. |Ukupna prodaja robnih kuca u Japanu (G/G) AUG 2,6% 5,1%

JPY je tokom protekle sedmice aprecirao u odnosu na EUR, te je kurs EUR/JPY zabiljezio smanjenje s nivoa od
180,23 na nivo od 179,15. U odnosu na USD, JPY je deprecirao i kurs USD/JPY je povecan s nivoa od 156,88 na
nivo od 157,28. U petak je JPY aprecirao u odnosu na USD i EUR, nakon §to je ministrica finansija Katayama
izjavila da je predsjednik SAD Trump na sastanku s premijerkom Takaichi, ranije tokom sedmice, izrazio
zabrinutost zbog slabosti JPY. Takaichi je potvrdila da je americka strana navela da slab JPY stvara poteskoce
americkoj trgovini, dok je Katayama izjavila da ¢e nastaviti blisku komunikaciju s ministrom finansija SAD
Bessentom, ukljucujuci i pitanje deviznog kursa, te da nece oklijevati s odlu¢nim mjerama u vezi s JPY.

NAFTA I ZLATO

Na otvaranju trzista u ponedjeljak cijena jednog barela
sirove nafte je iznosila 100,30 USD (EUR 87,32).
Tokom ove sedmice, naznake diplomatskih aktivnosti
vezano za situaciju na Bliskom istoku, uticale su na
blago smanjenje cijene nafte. U ponedjeljak je nada u
diplomatski dogovor u sukobu izmedu SAD i Irana
podstaknuta  odlaskom  iranskog  predsjednika
Pezeshkiana u New York na Generalnu skupstinu UN,
¢ime je bila otvorena mogucnost njegovog sastanka sa
Trumpom. U utorak je objavljeno da Saudijska Arabija
intenzivno trazi nacin da ponovo pokrene izvoz nafte i
da je sve viSe znakova diplomatskih aktivnosti koje bi
trebale rezultirati otvaranjem Hormuskog moreuza. Iran
je saopstio da uslovi za ponovno otvaranje Hormuskog
moreuza ukljucuju hitno ukidanje americke pomorske
blokade, odmrzavanje svih iranskih sredstava i
okoncanje vojnih operacija na svim regionalnim
frontovima. Sredinom sedmice padu cijene nafte
doprinijela je vijest da je klju¢ni saudijski naftovod
Istok-Zapad, zaustavljen nakon napada, navodno u
ranim fazama ponovnog pokretanja, te da je protok
planiran do subote. Predsjednik SAD Trump je izjavio
da su americki zvani¢nici imali produktivan sastanak sa
iranskim izaslanicima u New Yorku, nakon §to je ranije
zaprijetio uniStenjem Irana, te najavio nove sastanke.
Iranski predsjednik izjavio je da ¢e slobodan prolaz kroz
Hormuski moreuz biti onemoguéen sve dok je Iran pod
sankcijama i blokadom.

U cetvrtak je cijena nafte povecana nakon §to je Iran
zaprijetio da ¢e prosiriti rat na Indijski ocean ukoliko
SAD i Izrael ponovo izvrse napad. Iran je potvrdio da je
spreman obnoviti pregovore o zaustavljanju sukoba ali
da nece trpjeti prijetnje.

U petak je cijena ovog energenta smanjena nakon vijesti
da pregovaraci razmatraju postepeni dogovor prema
kojem bi Iran ponovo otvorio Hormuski moreuz, a SAD
ukinule blokadu iranskih luka. Tokom vikenda
predsjednik Trump odbio je iranski prijedlog prema
kojem bi se u roku od sedam dana ponovo otvorio
moreuz i pokrenuli mirovni pregovori. Takoder, izjavio
je da ozbiljno razmatra zabranu izvoza dizela.

Cijena jednog barela nafte na kraju sedmice je iznosila
92,41 USD (EUR 81,13), a Sto predstavlja smanjenje od
7,87% na sedmi¢nom nivou.

Grafikon 3: Kretanje cijene nafte tokom protekle

Cijena jedne fine unce zlata je na otvaranju trziSta u
ponedjeljak iznosila 4.378,63 USD (EUR 3.812,15).
Kretanje cijene zlata je takoder tokom posmatrane
sedmice biljezilo tendenciju smanjenja.

Na pocetku sedmice cijena ovog plemenitog metala
blago je smanjena usljed izgleda za daljnje poveéanje
kamatnih stopa od strane Feda, pri ¢emu visi realni
prinosi smanjuju atraktivnost imovine koja ne nosi
kamatu.

U utorak cijena zlata nije biljezila znacajnije promjene,
te se kretala u vrlo uskom rasponu.

Sredinom sedmice je zabiljezeno smanjenje cijene ovog
plemenitog metala pod uticajem oStre retorike
zvanic¢nika Feda prethodnih dana, koja je bila vezana za
visoku inflaciju 1 zbog aprecijacije USD.

U cetvrtak je nastavljena negativna tendencija kretanja
cijene zlata, ali blazim tempom, a pod uticajem
povecanih ocekivanja da ¢e Fed nastaviti sa povecanjem
kamatnih stopa i pod uticajem aprecijacije USD.

Na kraju sedmice cijena ovog plemenitog metala je
zabiljezila rast, na Sta je uticalo slabljenje USD i
smanjivanje prinosa na drZzavne obveznice.

Cijena jedne fine unce zlata je na kraju sedmice iznosila
428481 USD (EUR 3.761,57), s§to predstavlja
smanjenje od 2,14% na sedmi¢nom nivou.

Grafikon 4: Kretanje cijene zlata tokom protekle

